
Lei 3/1996, do 10 de maio, de proteccion dos camifios de Santiago.

Ultima version

Modificacions

® | ei5/2016, do 4 de maio.

Derrogada por disposicién derrogatoria tnica.

Desde o primeiro tercio do século IX, cando comeza a peregrinaxe & futura Compostela, vai nacer
un camifio que co paso dos séculos vai converterse nun auténtico fendbmeno de caracter
historico-cultural de relevancia universal. Xa «A Guia do Camifio» do Codex Calixtinus nos da no
século Xll, por primeira vez, cumprida referencia escrita deste feito.

O Camifo de Santiago foi unha via de comunicacion, lugar de encontro de culturas e xerador
dunha vida social e econdomica que deu lugar a formaciéon de cidades e vilas e,
consecuentemente, a unha transformacion da paisaxe, trazos todos eles que o dotan desa
impresionante riqueza cultural e histérica merecedora de respecto e proteccion.

O Camifio de Santiago amdsase hoxe como un espacio ligado & idea de Europa. Por tddalas
partes proliferan asociaciéns, confraternidades, confrarias, centros de estudios e institutos que
tefien como finalidade o estudio e a difusion do feito xacobeo e a slia proxeccion na historia e
cultura europeas.

Paralelamente, as perigrinaciéns volven cobrar vixencia. Razéns espirituais, culturais, histéricas,
artisticas e incluso deportivas moven as persoas de tédalas nacionalidades e ideas a percorre-lo
Camifio de Santiago ata Compostela.

A relevancia historica, 0 movemento investigador e as peregrinaciéns, tal como xa queda descrito,
xustifican o nacemento de recomendaciéns e normas de distinto ambito territorial e institucional.

Asi, no ambito europeo, a Asemblea parlamentaria, o 28 de marzo de 1984, aprobou un proxecto
de recomendacion relativa 0s itinerarios europeos de peregrinacion, presentada pola Comisién de
Cultura e Educacién, que daria lugar a Recomendacién 987, segundo o texto adoptado pola
Comision Permanente o 28 de xufio de 1984, e que cualificaria o Camifio de Santiago como
primeiro itinerario cultural europeo.

Mais tarde, o 23 de outubro de 1987, o Consello de Europa producira a declaracién de Santiago
de Compostela, que no seu ultimo paragrafo volve manifesta-lo espirito de Europa: «... na fe que
animou os peregrinos no decurso da historia e que 0s reuniu nun alento comdn, por encima das

Este documento é de caracter informativo e non ten valor xuridico. Esta elaborado unicamente a partir das normas publicadas en Lex.gal.
Consulte a informacién contida ao respecto na seccién de preguntas frecuentes.

1de 13



lex.gal onTa

diferencias e dos intereses nacionais, impulsennos tamén a nés nesta época, e particularmente a
Xente nova, a seguir percorrendo este camifio para construirmos unha sociedade fundada na
tolerancia, no respecto 6 outro, na liberdade e na solidariedade».

Méis tarde, volvera manifestarse o Consello de Europa, esta vez a través de nota da Secretaria
Xeral, en data do 31 de marzo de 1989, preparada pola Direccion de Medio Ambiente e de
Poderes Locais, para defini-las grandes lifias de accién no Camifio de Santiago.

A Comunidade Europea, na sua declaracién dos ministros de Cultura, reunidos en Consello, o dia
17 de maio de 1993, recofiece o Camifio como patrimonio cultural comun europeo.

O Camifio acadara o seu universalismo coa declaracion da UNESCO, do 11 de decembro de
1993, na que se recofiece como patrimonio universal da humanidade.

Por outra banda, as normas dictadas pola Administracién central do Estado, e polas comunidades
auténomas, na Ultima década, superan a centena, o que da unha boa referencia do interese do
Camifio de Santiago en todo o Estado.

Nesta mesma lifla Galicia, que xa conta con abundante lexislacién dispersa e de caracter
regulamentario, € consciente da necesidade dunha lexislacién integradora do maximo rango, que
prevexa, por unha banda, os distintos aspectos do Camifio —culturais, monumentais,
urbanisticos— e, por outra, a pluralidade de camifios con distinta relevancia histérico-cultural e, en
consecuencia, con distinto nivel de proteccién, pero sempre tratando de mante-la sta integridade.

Ainda cando esta lei se refire a tédolos camifios que constituiron rutas de peregrinaxe a Santiago,
a sla regulacion céntrase, sobre todo, na proteccion da que foi via fundamental, e hoxe con mais
valor histérico e monumental, que é o chamado «Camifio francés», fixando para os restantes o
nivel de proteccion que a Lei do patrimonio cultural prevé para os bens catalogados.

O titulo preliminar desta lei recolle a dita finalidade.
O titulo | dedicase & natureza do Camifo, o cal é cualificado como ben de interese cultural.

O titulo Il trata da delimitacién, deslinde e réxime urbanistico do Camifio, e nel establécense
tamén as zonas laterais de proteccion.

O titulo Ill, relativo & conservacién e proteccién do Camifio, respecta no seo dos poderes publicos
galegos as competencias respectivas en canto & recuperacion, conservacion e mellora do seu
itinerario, define o destino, os elementos funcionais, 0os usos e maila zona de proteccion do
contorno, e prevé por parte da Administracion autonomica un Plan especial de proteccion e
promocién do Camifio, 6 cal quedaran vinculados tanto o planeamento municipal coma as normas
subsidiarias provinciais do planeamento.

O titulo IV regula as infracciéns e sancions, como accion publica para esixi-lo cumprimento do
previsto nesta lei e no plan especial.

O titulo V, dedicado a promocién do Camifio, atriblelle a Administraciéon autonémica a realizacion
de todo tipo de actividades que tefien como finalidade o cofiecemento e a difusiéon do patrimonio

histérico-cultural ligado 6 Camifio, asi como habilita a Conselleria de Cultura para colaborar cos
entes locais, instituciéns publicas e privadas, asociacions, Igrexa catélica e outras comunidades
auténomas por onde discorra 0 Camifio, na stila promocion.

O titulo VI, e derradeiro desta lei, crea un Comité Asesor do Camifio de Santiago, coas funcions
gue se determinan na propia lei, se ben estas e a slUa composicibn se determinaran
regulamentariamente.

Por todo o exposto, o Parlamento de Galicia aprobou e eu, de conformidade co artigo 13.2 do
Estatuto de Galicia e co artigo 24 da Lei 1/1983, do 22 de febreiro, reguladora da Xunta e do seu
presidente, promulgo, en nome de EI-Rei, a Lei de proteccion dos camifios de Santiago.

Titulo preliminar Obxecto da lei

Artigo 1

1. A presente lei ten por obxecto a delimitacion e regulacion da conservacioén, uso e diferentes
niveis de proteccion dos tramos dos camifios de Santiago que discorren por Galicia.

2. Para os efectos da presente lei, enténdese como Camifio de Santiago tddalas rutas
historicas recofiecidas documentalmente.

3. A ruta principal, dentro do marco da presente lei, € o «Camifio francés», ben de interese
cultural, segundo a delimitacion do seu territorio histérico, recollida na Resolucion do 12 de
novembro de 1992 da Direccion Xeral do Patrimonio Historico e Documental.

4. As outras rutas que se enmarcan na denominacion xeral de «Camifio de Santiago»
correspondense coas actualmente cofiecidas como «Camifio portugués», «Ruta da prata»,
«Camifio do norte», «Camifio de Fisterra», «Camifio inglés» e «Ruta do mar de Arousa e Ulla».
A sUa delimitacidn e deslinde realizarase de acordo co disposto na presente lei. Unha vez
deslindadas, seralles aplicable a proteccién prevista na Lei do patrimonio cultural de Galicia
para os bens catalogados.

Titulo | Da natureza do Camifio

Artigo 2

1. O Camifio de Santiago esta constituido por vias de dominio e uso publico, delimitadas de
acordo co establecido na presente lei.

2. A natureza demanial do Camifio esténdese 0s terreos que ocupa e 0s seus elementos
funcionais. Con independencia do proceso de delimitacién do Camifio previsto nesta lei, a sla
anchura vir4 constituida por unha franxa de polo menos tres metros nos casos en que fose
necesaria a sla recuperacion. Cando o Camifio discorra por pontes formara parte daquel o
terreo ocupado polos soportes da estructura.

3. Adquiriran igualmente natureza demanial os tramos que se vaian recuperando do Camifio
histérico que estean ainda en mans privadas. Mentres non se recuperen constitiese unha
servidume publica para o paso do Camifio sobre a propiedade privada dunha anchura de tres
metros.

Artigo 3

1. Nos casos de execucion de obras de infraestructura nos que fose indispensable, por causa
de forza maior ou interese social, ocupar algun tramo do Camifio, debera preverse nos
respectivos proxectos un trazado alternativo a el, que adquirird natureza demanial. No suposto
de construccién dunha estrada o devandito tramo alternativo discorrera de forma paralela e
proxima a esta, e reunird semellantes caracteristicas 6 tramo ocupado.

2. A necesidade de ocupacion dun tramo do Camifio polos motivos expostos no apartado
anterior necesitara, previamente, a incoacién do correspondente expediente administrativo,
onde debera acreditarse a existencia da devandita necesidade.

Artigo 4

O Camifio de Santiago constitie un ben de dominio publico de caracter cultural incluido na
categoria de territorio histérico. Como tal seralle aplicable a lexislacion xeral autonémica nesta
materia.

Titulo Il Da delimitacion, deslinde e réxime urbanistico do Camifio

Artigo 5

1. A delimitacién do Camifio levarase a cabo mediante expediente incoado para o efecto, onde
se definira a anchura de acordo co artigo 2.2 desta lei e se concretaran as suas pertenzas,
accesorios e caracteristicas, asi como as correspondentes zonas de proteccién.

2. Correspondelle a Conselleria de Cultura a incoacion dos procedementos de delimitacion e
deslinde dos tramos do Camifio de Santiago. A incoacion do expediente de delimitacion debera
serlles notificada 6s concellos polos termos dos cales discorra o Camifio e anunciada no Diario
Oficial de Galicia.

3. No procedemento de delimitacién do Camifio deberé intervir preceptivamente o Comité
Asesor do Camifio de Santiago previsto na presente lei. Antes da sla aprobacion, a
delimitacién do trazado do Camifio debera ser sometida a informacién puablica por un prazo de
dous meses.

4. A delimitacion do Camifio sera aprobada mediante decreto da Xunta de Galicia, por proposta
do conselleiro de Cultura.

5. A delimitacién do Camifio, unha vez aprobada, levara implicita a declaracién de interese
social e a de necesidade de ocupacién dos bens e adquisicion de dereitos para os fins de
expropiacién forzosa, de ocupacion temporal ou de imposicién ou modificacion de servidumes.

Artigo 6

1. Igualmente, e seguindo o procedemento previsto no artigo anterior, deberdn delimitarse as
correspondentes zonas laterais de proteccién do Camifio, que consistiran en duas franxas de
terreo a ambolos dous lados del dunha anchura minima de tres metros a partir da sua lifia
exterior, agas naqueles tramos en gue discorra tanxencialmente a unha estrada. Neste caso a
zona lateral de proteccion de tres metros establecerase para a beira do Camifio oposta a
estrada.

2. As zonas laterais de proteccion do Camifio estdn sometidas &s limitacions establecidas na
presente lei.

3. Nos tramos urbanos do Camifio, os instrumentos de ordenacién urbanistica someteranse as
normas especificas que a presente lei establece para as zonas laterais de proteccion.
Considéranse tramos urbanos aqueles que discorran polo solo cualificado de urbano polo
correspondente instrumento de planeamento.

Artigo 7

A Xunta de Galicia regulara por via regulamentaria o procedemento de deslinde.

Titulo Ill Da conservacion e proteccién do Camifio

Artigo 8

1. Os poderes publicos galegos, dentro das sUas respectivas competencias, garantiran a
recuperacion, conservacion, mellora e proteccion do Camifio e de tédolos seus elementos
funcionais.

2. As administraciéns locais cooperaran cos 6rganos da Xunta de Galicia na conservaciéon e
proteccion dos tramos do Camifio que discorran polos seus respectivos territorios, adoptando
as medidas oportunas que eviten a sUa deterioracién ou destruccion. En todo caso, os
concellos notificaranlle & Conselleria de Cultura calquera perigo de dano que se produza no
Camifio.

3. A Xunta de Galicia podera delegar nas entidades locais polas que discorra o Camifio
funcions de conservacion e proteccion deste, asignando as dotaciéns oportunas.

4. Naquelas accions que se realicen no patrimonio arquitecténico e monumental situado no
Camifio de Santiago terase en conta a garantia do ulterior mantemento dos monumentos
restaurados, cando non sexan de titularidade publica, en funcién do seu uso.

5. No caso dos bens citados no punto anterior, unha vez restaurados eses bens, a Conselleria
de Cultura garantira a sua utilizacién publica para o uso dos peregrinos que percorran o
Camifio, logo de acordo cos propietarios deles cando os houbese.

Artigo 9

1. O destino do Camifio ser4 o dun sendeiro peonil, destino que serd compatible coa sta
utilizacion como via ecuestre ou como via para vehiculos sen motor. En ningln caso tanto a
utilizacion do Camifio coma a dos seus elementos funcionais poderan supofier un perigo de
destruccién ou deterioracién nin realizarse de forma incompatible cos valores que encerra.

2. Constitien elementos funcionais do Camifio os afectos a conservacion ou 6 servicio del,
tales como areas de descanso, areas de auxilio e atencion médica de urxencia, sinalizaciéns,

albergues de peregrinos e, en xeral, todos aqueles que sexan complementarios a sla
utilizacion.

Artigo 10

1. O Camifio, nos seus tramos non urbanos, non poderd ser utilizado para o trafico rodado de
vehiculos de motor, calquera que sexa a sUa natureza.

2. A prohibicién contida no apartado anterior non sera aplicable naqueles casos nos que o
Camifio sexa o directo vial de acceso a eidos e vivendas. En todo caso, e a través dos
correspondentes procedementos de concentracién parcelaria ou de expropiacion forzosa,
deberanse ir arbitrando paulatinamente accesos a eidos e vivendas que eviten a utilizacion de
tramos do Camifio para o trafico rodado.

Artigo 11

1. Nas zonas laterais de proteccion previstas no artigo 6.1 desta lei non se permitiran mais usos
c6s gue sexan compatibles coa conservacion do Camifio, logo de autorizacién expresa, en
calquera caso, da Conselleria de Cultura.

2. En particular, nas zonas laterais de proteccion quedara prohibido:

a) O establecemento de campamentos e, en xeral, calquera tipo de acampada colectiva ou
individual.

b) Todo tipo de actividade constructiva, agas as infraestructuras previstas no artigo 3.

¢) As explotacions propias das estradas.

d) A corta de arboredo. Coa autorizacion expresa da Conselleria de Cultura, podera permitirse
a corta illada de arbores, coa obriga de compensa-la corta coa plantacion inmediata de

especies autoctonas.

Artigo 12

O resto das actividades nas zonas laterais de proteccién requirird a autorizacion da Conselleria
de Cultura, logo do informe preceptivo do Comité Asesor do Camifio de Santiago.

Artigo 13

1. A Conselleria de Cultura ordenara a paralizacion de toda actividade ou obra non autorizada
OuU que non se axuste as condiciéns establecidas na autorizacion.

2. No prazo de dous meses a partir da orde de paralizacion de toda actividade, a Conselleria de
Cultura debera adoptar, logo de informe preceptivo do Comité Asesor do Camifio de Santiago,
algunhas das resoluciéns seguintes:

a) Derruba-las obras ou impedir definitivamente as actividades non autorizadas ou non
axustadas as condiciéns establecidas na autorizacion.

b) Ordena-la instruccién do oportuno expediente para a eventual legalizacién das obras ou a
autorizacion das actividades, sempre gue fosen compatibles co disposto nesta lei e ha demais
lexislacion aplicable.

Artigo 14

7

Nas zonas laterais de proteccion podera procederse & expropiacion forzosa dos bens
existentes, entendéndose implicita a declaracion de interese social sempre que a expropiacion
sexa condicién necesaria para a conservacion, reparacién, ampliacion ou servicio do Camifio.

Artigo 15

O incumprimento das obrigas e prohibicions previstas nesta lei para as zonas laterais de
proteccién do Camifio implicara a declaraciéon de interese social para os efectos de aplicacion
da expropiacion forzosa és bens a que se refire o artigo anterior.

Artigo 16

1. Co fin de salvagarda-lo Camifio, en canto ben de interese cultural, establécese unha zona de
proteccion do contorno, composta por duas franxas de trinta metros de ancho, contados a partir

dos limites exteriores del, na que o uso do solo quedara sometido & autorizacion da Conselleria
de Cultura, logo de informe preceptivo do Comité Asesor do Camifio de Santiago.

2. A autorizacion & que se refire o paragrafo anterior unicamente podera outorgarse cando as
actuaciéns respondan &s caracteristicas tradicionais da zona e respecten os valores do
Camifio.

3. En calquera caso, na zona de proteccion do contorno queda prohibido:

a) Todo tipo de publicidade.

b) A explotacién mineira.

c) A extraccién de grava e area.

4. Nas zonas de proteccién a Conselleria competente podera levar a cabo unha ordenacién
espacial mesmo das explotaciéns agrarias afectas polo Camifio.

5. Para calquera actuaciéon sobre o Camifio de Santiago terase en conta o disposto na
lexislacion de avaliacion de impacto ambiental.

Artigo 17

1. A Conselleria de Cultura redactard, no marco desta lei, un Plan especial de proteccion e
promocion do Camifio de Santiago, e nel daréselles audiencia a tddolos concellos polos que
discorra. O devandito plan debera ser previamente informado polo Comité Asesor do Camifio
de Santiago previsto na presente lei e serd aprobado polo Consello da Xunta.

2. A obrigatoriedade do Plan especial de proteccién e promociéon do Camifio non podera
escusarse na preexistencia doutro planeamento, calquera que sexa a sla natureza.

Os plans especiais que os concellos afectados poidan redactar con vistas & ordenacién do
tramo do Camifio de Santiago que discorra polo seu territorio deberan adaptarse 6 Plan
especial de proteccién e promocion previsto no presente artigo.

Artigo 18

1. O planeamento municipal e, se é 0 caso, as normas subsidiarias provinciais do planeamento
deben incorporar nas stas determinaciéns e documentos o disposto na presente lei e no Plan
de proteccion e promocién do Camifio de Santiago.

2. O outorgamento de licencias municipais para actividades autorizables que afecten o Camifio
de Santiago, as sUas zonas laterais de proteccién e maila zona de proteccion do contorno
precisara da previa resolucion da Conselleria de Cultura, logo do informe preceptivo do Comité
Asesor do Camifio de Santiago. Xa que logo, non podera outorgarse a licencia ata que a
autorizacion lle sexa notificada 6 Concello.

3. En todo caso, non se permitiran nas zonas laterais de proteccion nin na de proteccion do
contorno novas alifiaciéns nin aumentos da edificabilidade.

Artigo 19

Sera publica a accion para esixir perante os o6rganos administrativos competentes o
cumprimento do previsto nesta lei e no Plan especial de proteccion e promocion.

Titulo IV Das infracciéns e sanciéns

Artigo 20

1. Sen prexuizo do previsto na lexislacion sobre patrimonio cultural, a vulneracion das obrigas e
prohibiciéons contidas na presente lei e no Plan especial de proteccion e promocion tera a
consideracion de infraccidn administrativa. Levard consigo a imposicidon das correspondentes
sancidns 0s responsables, asi como a obriga de resarcimento de danos e perdas, todo isto con
independencia das responsabilidades penais que puidesen derivarse e da obriga de
restauracion do Camifio ou das suas zonas laterais de proteccion.

2. As infraccions cometidas no Camifio ou nas sUas zonas laterais de proteccion sancionaranse
con multas das que se graduara a sua contia tendo en conta a gravidade do dano, a entidade
econdmica dos feitos constitutivos da infraccion, a reiteracion, as circunstancias concorrentes e
0 grao de responsabilidade da persoa ou persoas infractoras. Os limites cuantitativos son os
establecidos na Lei do patrimonio cultural de Galicia.

Artigo 21

As infraccions clasificanse en moi graves, graves e leves.

1. Tefien o caracter de infraccibns moi graves:

a) Toda actuacion que supofia a destruccion de parte do Camifio ou dos seus elementos
funcionais, incluido o arboredo.

b) A falta de autorizacion preceptiva ou o incumprimento das condicions previstas nela,
naquelas actividades que se realicen no Camifio ou nas stas zonas de proteccion. Todo isto,
con independencia do previsto no artigo 13.2.b) desta lei.

¢) A realizacién de actividades prohibidas nas zonas laterais de proteccién do Camifio previstas
no artigo 11.2 desta lei.

d) A infraccion das prohibicidns establecidas no artigo 16.
e) A reincidencia na comisién de infraccidéns graves.
2. Tefien o caracter de infraccions graves:

a) A utilizacién do Camifio para o trafico rodado féra do suposto previsto no artigo 10.2 desta
lei.

b) A reincidencia na comisién de infracciéns leves.
3. Tefien o caréacter de infraccions leves:

a) O vertido ou abandono no Camifio ou nas slias zonas de proteccion de obxectos, residuos e
outros desperdicios fora dos lugares autorizados, asi como a queima destes.

b) A utilizacibn do Camifio que atentase é uso e gozo pleno e pacifico del polas demais
persoas.

¢) A realizacion de actividades contrarias 6s valores do Camifio.

Artigo 22

Para os efectos do disposto no artigo anterior enténdese que hai reincidencia cando no periodo
de un ano se cometesen duas ou mais infracciéns graves ou leves, e asi fose declarado por
resolucién firme.

Artigo 23

As faltas as que se refiren os artigos anteriores prescribiran:

a) As moi graves, és tres anos.

b) As graves, 6s dous anos.

c) As leves, 0s seis meses.

Estes prazos contaranse desde que se tivo cofiecemento do feito.

Artigo 24

Os érganos competentes para a imposicién de multas seran os seguintes:

a) O director xeral do Patrimonio en canto as faltas leves.

b) O conselleiro de Cultura nas graves.

¢) O Consello da Xunta nas moi graves.

Artigo 25

No non previsto neste artigo sera aplicable o disposto no titulo IX da Lei 30/1992, do 26 de

novembro, de réxime xuridico das administracions publicas e do procedemento administrativo
comun, e na normativa autonémica de desenvolvemento dela.

Titulo V Da promocion do Camifio

Artigo 26

Correspéndelle a Conselleria de Cultura a realizacién de todo tipo de actividades de promocion
gue tefian como obxectivo o cofiecemento e a difusién do patrimonio histérico-cultural ligado 6
Camifio de Santiago.

Artigo 27

1. No marco da promocién do Camifio de Santiago, a Conselleria de Cultura e, se é 0 caso, 0
Consello da Xunta procuraran o establecemento dos oportunos mecanismos de colaboracion e
coordinacién de programas coas comunidades auténomas por onde discorra este.

2. O Consello da Xunta podera acordar beneficios e incentivos a favor dos concellos e
particulares afectados pola politica protectora e de promocion do Camifio, e constituir
consorcios e subscribir convenios con outras administraciéns publicas.

3. A través dos mecanismos de cooperacion con outras comunidades, procurarase unha
sinalizacion uniforme do Camifio seguindo as directrices do Consello de Europa, tendo en conta
0S seguintes criterios:

a) A rotulacion dentro do territorio de Galicia farase en galego. No caso de utilizaciéon de varios
idiomas, tera aquel lugar preferente na orde de colocacién e maior relevancia na dimension
tipogréafica.

b) Foéra do territorio galego, promoveranse os acordos oportunos para que o noso idioma figure
na rotulacion e se expresen de forma correcta os topénimos.

Artigo 28

A Conselleria de Cultura elaborara anualmente unhas directrices de actuacioén que recollan as
actividades de promocién do Camifio que pretenda levar a cabo.

Artigo 29
E competencia da Conselleria de Cultura:

a) O establecemento, a conservacion e o0 mantemento de toda clase de servicios & peregrinaxe
6 longo dos tramos galegos do Camifio de Santiago.

b) O establecemento da sinalizacion adecuada do Camifio.
c) O establecemento e a organizacién dunha rede de albergues de aloxamento gratuito e

xestion directa destinados a peregrinaxe; e podera igualmente establecerse un sistema de
apoio a albergues e hospederias que tefian caracter privado.

Titulo VI Do Comité Asesor do Camifio de Santiago

Artigo 30

1. Créase, como 6érgano consultivo da Conselleria de Cultura, o Comité Asesor do Camifio de
Santiago para que emita os informes que se sinalan nos artigos 3, 5, 12, 13, 16 e 17 desta lei e
cantos outros se lle soliciten.

2. O Comité Asesor, composto por dez membros como maximo, sera designado entre persoas
de recofiecida competencia na materia.

Disposicion adicional

Dentro do prazo maximo de dous anos a partir da entrada en vigor desta lei, a Xunta de Galicia
aprobara o Plan especial de proteccién e promociéon do Camifio de Santiago 6 que se refire o
artigo 17 desta lei.

Disposicions transitorias

Primeira.-

Mentres non se aprobe o expediente de delimitacion do Camifio, e sen prexuizo das zonas de
proteccién establecidas por esta lei, seguira estando vixente a delimitacion establecida pola
Resolucion da Direccién Xeral do Patrimonio Histérico e Documental do 12 de novembro de
1992.

Segunda.-

O Comité Asesor do Camifio de Santiago previsto no titulo VI da presente lei debera
constituirse dentro dun prazo maximo de un ano a partir da entrada en vigor desta. Mentres tal
constitucién non se leve a cabo, as funcions que esta lei lle atrible 6 devandito Comité Asesor
seran desempefiadas provisionalmente pola Comision do Patrimonio Histérico da Cidade e
Camifio de Santiago.

Terceira.-

Mentres non se aprobe o Plan especial de proteccion e promocién previsto na presente lei, nas

zonas laterais de proteccion e nas de proteccion do contomo non se permitiran novas
alifiacions, aumentos de edificabilidade, parcelaciéns nin agregacions.

Disposicion derrogatoria
Queda derrogado o Decreto 32/1991, de creacién do Centro Coordinador Xacobeo, e cantas
disposicions de igual ou inferior rango se opofian 6 establecido na presente lei.

Santiago de Compostela, dez de maio de mil novecentos noventa e seis.

Manuel Fraga Iribarne

Presidente

